Íslenska sem einfalt mál
Málþing Fjölmenningarseturs og Háskólaseturs í tilefni af Evrópska tungumáladeginum 

og upphafi Viku símenntunar.

Mánudaginn, 26. september í Safnahúsinu við Eyrartún á Ísafirði.

Málþingið er frá 10-13.30 og 14-15.30

Á málþinginu er ætlunin að fjalla um Íslenskuna,  ástkæra, ylhýra móðurmálið, sem hefur reynst ófáum nýjum íbúum þessa lands erfitt mál. Hvað er að? Koma þeir beygðir úr íslenskukennslu?  Af hverju stafar brottfallið? Er það beygingarmálið íslenska, sem beygir námsmanninn áhugasama eða hefur sá ekki verið nógu áhugasamur og með stúdentspróf í latínu? 

Evrópski tungumáladagurinn minnir okkur árlega á gildi evrópskra tungumála. Í þeim er mikil menning fólgin og menning álfunnar liggur kannski ekki síst í því hversu tungumálin eru mörg. Þessari fjölbreytni viljum við viðhalda. Íslenskan, með sitt forna beygingarkerfi og sína löngu  og sérstöku hefð fyrir hreintungustefnu skipar meðal evrópskra tungumála mikilvægan sess, þrátt fyrir smæð máfélagsins. Málvísindamenn heimsins dást að íslenskunni, en hvað um  þá sem ekki drekka í sig íslensku með móðurmjólkinni?

 

Kennsluaðferðir geta á tímum líka verið fornar. Sem betur fer er hægt að fórna þeim til að bjarga málinu. Á málþinginu er ætlunin að koma saman og ræða "íslensku sem einfalt mál": Þarf að kenna öllum allt? Og strax? Eru hjáleiðir í kerfinu, sem leyfa  innflytjendum að komast inn í málið áður en þeir eru búnir að læra að beygja læknirarna rétt? Eru hjáleiðirnar verðugt rannnsóknarefni? Þarf að flækja málin og ef ekki – hvað þá? Stafar íslenskunni hætta af „pidgin”-íslensku innflytjenda og getur einfalt mál yfir höfuð verið gott mál? 

Fyrirlesarar eru:

Ari Páll Kristinsson (Íslensk málstöð), Guðrún Kvaran, Ásta Svavarsdóttir (Orðabók Háskóla Íslands), Matthew Whelpton (Háskóli Íslands), Svavar Knútur Kristinsson (Morgunblaðið), Ingibjörg Hafstað (Fjölmenning ehf), Ólína Þorvarðardóttir rektor MÍ, Hrafnhildur Hafberg og Emil Ingi Emilsson, íslenskukennarar hjá MÍ og Fræðslumiðstöð.

Aðgangur er ókeypis og allir eru velkomnir.

Allar nánari upplýsingar:

Peter Weiss, framkvæmdarstjóri Háskólaseturs Vestfjarða sími 450 3000 eða 869 3045 netfang:weiss@hsvest.is og 

Elsa Arnardóttir, framkvæmdarstjóri Fjölmenningarseturs sími 450 3090 eða 6941881 netfang:elsa@fjolmenningarsetur.is

